
Umhverfis- og samgöngunefnd Alþingis

Erindi: Mál 332 - umsögn um tillögu til þingsályktunar um áætlun og vernd og orkunýtingu landssvæða

Enn á ný eru dregin fram áform um svokallaða Hvammsvirkjun í neðri Þjórsá. Áform sem fjöldi 
einstaklinga, félagasamtök o.fl. hafa mótmælt aftur og aftur á liðnum árum og áratugum með skýrum 
rökum þar sem ýtarlega er gerð grein fyrir neikvæðum áhrifum slíkrar framkvæmdar á náttúru, lífríki, 
landslag og ásýnd lands, samfélag og búsetu fólks á svæðinu, möguleika til ferðaþjónustu o.s.frv.

Undirrituð tók saman athugasemdir við frummatsskýrslu vegna Hvammsvirkjunar árið 2017 og er vísað 
til þeirra hér. Ekki verður séð að í neinu hafi verið tekið tillit til þeirrar umsagnar, eða umsagna margra 
annarra sem einnig fjölluðu um neikvæð áhrif svokallaðrar Hvammsvirkjunar í athugasemdum við 
frummatsskýrsluna frá árinu 2017, ekki frekar en við fyrri skýrslu um mat á umhverfisáhrifum virkjunar 
við Núp sem unnið var árin 2001-2003. Það er umhugsunarefni hvernig staðið er að samráði við 
almenning í málum sem þessum. Af fenginni reynslu í þessu máli er margt sem bendir til að 
umsagnarferlið sé einungis formsatriði, ekki sé fjallað efnislega um umsagnir eða brugðist við þeim á 
nokkurn hátt. Ef rétt reynist er það mjög alvarlegt.

Formlegt mat á umhverfisáhrifum sem var lögfest árið 2000 var skref í rétta átt á sviði umhverfis- og 
náttúruverndar. Það er hins vegar stórkostlegur ljóður á framkvæmd þessa mats samkvæmt lögum að 
vinna við gerð svokallaðra frummatsskýrslna þar sem mat er lagt á umhverfisáhrif framkvæmda skuli 
kostuð af framkvæmda- og hagsmunaaðilum, eins og í þessu máli þar sem skýrslan er unnin fyrir 
Landsvirkjun og Landsnet og gefin út af Landsvirkjun.

Hér er hlekkur sem vísar á umsögn undirritaðrar Margrétar Erlendsdóttur, ásamt Jóhönnu Margréti 
Öxnevad við skýrslu Landsvirkjunar: Hvammsvirkjun. Mat á umhverfisáhrifum: Ferðaþjónusta og 
útivist og landslag og ásýnd lands (LV-2017-072). Farið er fram á að þær athugasemdir sem fram koma 
í umsögninni verði skoðaðar hér sem umsögn undirritaðrar um þingsályktunartillögu um áætlun og 
vernd og orkunýtingu landssvæða þar sem áformum um Hvammsvirkjun er harðlega mótmælt.

Umsögn: https://hvammur.landsvirkjun.is/Media/margreterlendsdottirogjohannaoxnevad.pdf

